
1993-cü ilin ikinci yarısından baş-
layaraq, Azərbaycanın beynəlxalq 
aləmə inteqrasiyası istiqamətində 
qətiyyətli addımlar atıldı və müstəqil 
dövlətimizin xarici siyasətində yeni 
mərhələnin əsası qoyuldu. Xalqın 
təkidi ilə hakimiyyətə qayıdan ümum-
milli lider Heydər Əliyev tərəfindən 
müəyyənləşdirilmiş siyasi strategi-
yanın əsasını Azərbaycanın dövlət 
müstəqilliyini möhkəmləndirmək 
və milli mənafeləri qorumaq təşkil 
etmişdir. Həmin dövrdən başlaya-
raq, müstəqil dövlətimizin xarici 
siyasəti beynəlxalq hüquq nor-
ma və prinsipləri, o cümlədən, 
dövlətlərin suverenliyi və ərazi 
bütövlüyünə hörmət, başqa ölkələrin 
daxili işlərinə qarışmamaq, nüfuzlu 
beynəlxalq təşkilatlarla əlaqələri 
genişləndirmək istiqamətləri 
əsasında inkişaf etdirilmişdir. Ulu 
öndərin xarici siyasətinin prioriteti 
müstəqilliyimizə, suverenliyimizə, 
ərazi bütövlüyümüzə və milli 
təhlükəsizliyimizə təhdidlərin qarşı-
sını almaq olmuşdur. 1993-cü ildən 
ölkəmizin BMT ilə əlaqələri sistemli 
xarakter daşıyır.

Birləşmiş Millətlər Təşkilatı ilə 
əlaqələri davam etdirmək, bu mötəbər 
təşkilatın fəal üzvünə çevrilmək qarşı-
ya qoyulan əsas vəzifələrdən olmuş-
dur. Çünki beynəlxalq münasibətlər 
sisteminin tənzimlənməsində 
əhəmiyyətli rol oynayan Birləşmiş 
Millətlər Təşkilatı (BMT) dünyada 
sülhün və təhlükəsizliyin təmin olun-
ması kimi mühüm bir missiyanı yerinə 
yetirirdi. Dünya birliyinə inteqrasiya 
kursunu mühüm məsələlərdən biri 
hesab edən ulu öndər həmin dövrdə 
beynəlxalq aləmdə baş verən siyasi 
proseslərə əsaslı təsir imkanları 
olan BMT ilə əməkdaşlığa böyük 
əhəmiyyət verirdi.

Həmin dövrdə Ermənistan 
silahlı qüvvələrinin genişmiqyas-
lı hücumları nəticəsində Dağlıq 
Qarabağ və ətraf rayonların işğalı 
barədə BMT-nin qəbul etdiyi qərarlar 
müstəqilliyini yenicə bərpa etmiş 
Azərbaycanın xarici siyasətinin 
uğuru kimi qiymətləndirilməlidir. 
Ermənistanın Azərbaycana qar-
şı təcavüzünün genişlənməsi ilə 
əlaqədar Təhlükəsizlik Şurası 
sədrinin 6 bəyanatında, eləcə də. 
Təhlükəsizlik Şurasının 822, 853, 
874 və 884 saylı qətnamələrində 
respublikamızın ərazi bütövlüyü, 
suverenliyi və sərhədlərinin toxunul-
mazlığının zəruriliyi bildirilmiş, işğalçı 
ölkənin qüvvələrinin zəbt olunmuş 
Azərbaycan ərazilərindən dərhal çıxa-
rılması, atəşkəsin əldə edilməsi və 
münaqişənin danışıqlar yolu ilə həlli 
tələb olunmuşdur.

BMT Baş Assambleyası 
Azərbaycanda humanitar vəziyyətin 
ciddi şəkildə pisləşməsi, qaçqın və 
məcburi köçkünlərin sayının 1 milyo-
nu ötməsindən dərin narahatlıq hissi 
ilə 1993-cü ildə keçirdiyi 85-ci plenar 
iclasında “Azərbaycanda olan qaçqın 
və məcburi köçkünlərə fövqəladə 
beynəlxalq yardımın göstərilməsi 
haqqında” qətnamə qəbul etmiş-
dir. Ölkəmizin bu nüfuzlu qurumla 
əməkdaşlığının sistemli xarakter 
daşıması beynəlxalq ictimaiyyətin 
diqqətinin Ermənistan -- Azərbaycan, 
Dağlıq Qarabağ münaqişəsinə cəlb 
edilməsində mühüm əhəmiyyət kəsb 
edib. Heydər Əliyevin 1994-cü ilin 
sentyabrında BMT Baş Assamble-
yasının 49-cu sessiyasındakı çıxışı 
bu baxımdan xüsusilə, yaddaqalan 
olmuşdur. Ulu öndər həmin sessiyada 
Qafqaz regionu və ümumilikdə, dünya 
üçün həyati əhəmiyyət kəsb edən 
qlobal məsələlərlə bağlı ölkəmizin 

mövqeyini dünya ictimaiyyətinə 
 çatdırmışdır. 

1995-ci ilin oktyabrında BMT-
nin 50 illik yubileyi ilə bağlı keçirilən 
BMT Baş Assambleyasının xüsu-
si təntənəli iclasında və 2000-ci 
ilin sentyabr ayında bu təşkilatda 
minilliyin sammitində çıxışı za-
manı da ulu öndər Ermənistan 
-- Azərbaycan, Dağlıq Qarabağ 
münaqişəsinin həllinə dair ölkəmizin 
mövqeyini bir daha bəyan etmişdi. 
Bu müddət ərzində Azərbaycan, 
həm də BMT-nin müxtəlif orqanları 
ilə səmərəli əməkdaşlıq əlaqələri 
qurmuş, təşkilatın Qaçqınlar üzrə Ali 
Komissarlığı, UNESCO, UNICEF və 
digər qurumları ilə sıx əməkdaşlıq 
etmiş, Təhlükəsizlik Şurasına üzv 
olan dövlətlərlə də əlaqələrini 
gücləndirmişdir.

Azərbaycan – BMT 
əməkdaşlığının daha da 
möhkəmləndirilməsi, yeni döv-
rün tələblərinə uyğun istiqamətdə 
zənginləşdirərək davam etdirilməsi 
Prezident İlham Əliyevin xarici siyasət 
kursunda prioritet təşkil etmişdir. 
Azərbaycanın beynəlxalq aləmdə 
reytinqinin daha da yüksəlməsində, 
milli maraqların ən yüksək səviyyədə 
qorunmasında, bu mötəbər qurumla 
əlaqələrinin yeni mərhələdəki inkişafı 
böyük əhəmiyyət kəsb etdi. Dövlət 
başçısının düşünülmüş xarici siyasəti 
Azərbaycanı bu nüfuzlu qurum-
da söz sahibinə çevirdi. Bu siyasi 
kursun əsası 2003-cü ildə BMT 
Baş Assambleyasının 58-ci sessi-
yasında qoyuldu. Həmin sessiyada 
Azərbaycan Respublikasının Baş 
naziri kimi çıxış edən cənab İlham 
Əliyev beynəlxalq aləmdə mürəkkəb 
proseslərin cərəyan etdiyi dövrdə 
üzvlər arasında qarşılıqlı anlaşılmaz-
lıqların meydana çıxmasında BMT 
Təhlükəsizlik Şurasının şəraitə uyğun 
çevik və adekvat münasibət göstərə 
bilməməsini qeyd edərək, müəyyən 
islahatların zəruriliyini diqqətə çat-
dırıb. Bir il sonra isə qurumun BMT 
Baş Məclisinin sentyabrda keçirilən 
59-cu sessiyasında dövlətimizin 
başçısı Ermənistan -- Azərbaycan, 
Dağlıq Qarabağ münaqişəsi ilə 
bağlı BMT Təhlükəsizlik Şurası-
nın qəbul etdiyi 4 qətnamənin hələ 
də yerinə yetirilmədiyini bir daha 
bəyan edib və bu qətnamələrin 
həyata keçirilməsinin işlək mexa-
nizminin yaradılması təklifini irəli 
sürüb. Həmin il oktyabrın 29-da 
BMT Baş Məclisinin sessiyasında 
Azərbaycan nümayəndə heyətinin 
təşəbbüsü ilə “Azərbaycanın işğal 
olunmuş ərazilərində vəziyyət” adlı 

məsələ iclasın gündəliyinə salınıb. 
Daha sonra BMT Baş Məclisinin 
2006-cı il sentyabrın 7-də keçirilən 
60-cı sessiyasının 98-ci plenar 
iclasında “Azərbaycanın işğal edilmiş 
ərazilərində vəziyyət” adlı qətnamə 
qəbul edilib.

İki il sonra BMT Baş Məclisinin 
geniş iclasında – 62-ci sessiya-
nın gündəliyində 20-ci bənd kimi 
duran “Azərbaycanın işğal edil-
miş ərazilərində vəziyyət barədə” 
qətnamə layihəsinin müzakirəsini 
xüsusi xatırlamaq lazımdır. Həmin 
qətnamə dövlətimizin beynəlxalq 
səviyyədə tanınan sərhədləri 
çərçivəsində ərazi bütövlüyünə 
dəstək verib, işğal olunmuş bütün 
ərazilərdən Ermənistan qüvvələrinin 
tam və qeyd-şərtsiz çıxarılmasını 
tələb edib.

Son 16 ildə dövlət başçısı 
tərəfindən aparılan düzgün xa-
rici siyasət nəticəsində ölkəmiz 
bu mötəbər qurumda söz sahibi 
olan dövlətə çevrilib. Prezident 
İlham Əliyevin Azərbaycan – BMT 
əməkdaşlığının inkişafını diqqət 
mərkəzində saxlaması xüsusi qeyd 
olunmalıdır. 2012-2013-cü illər üçün 
BMT Təhlükəsizlik Şurasının qeyri-
daimi üzvlüyünə keçirilən seçkilərdə 
Şərqi Avropa dövlətləri qrupundan 
namizədliyini irəli sürən Azərbaycanın 
155 dövlətin dəstəyini alması bu 
münasibətlərin məntiqi nəticəsi idi. 
Müstəqillik tarixində diplomatiya-
mızın ən yaddaqalan uğuru kimi 
qiymətləndirilən bu qələbə respub-
likamızın adını Cənubi Qafqaz və 
Mərkəzi Asiya regionunda BMT 
Təhlükəsizlik Şurasının qeyri-daimi 
üzvü seçilən ilk ölkə kimi tarixə həkk 
edib. Ölkəmizin 2012-ci ilin may 
və 2013-cü ilin sentyabr aylarında 
Təhlükəsizlik Şurasına sədrlik etməsi 
müasir tariximizin ən əlamətdar, 
qürur doğuran hadisələrindən biri 
kimi yadda qalıb. Bu tarixi hadisə, 
ilk növbədə, müstəqil Azərbaycanın 
beynəlxalq miqyasda artan nüfuzunun 
parlaq təcəssümü kimi dəyərləndirilir. 
Dövlətimizin başçısı tarixi qələbəni 
çox yüksək qiymətləndirmişdir: 
“Müstəqilliyimiz dövründə belə böyük 
uğurun əldə edilməsi, doğrudan 
da, tarixi nailiyyətdir. Biz müstəqil 
ölkə kimi özümüzü dünyada təsdiq 
edə bilmişik. Biz sübut edə bilmişik 
ki, Azərbaycan etibarlı tərəfdaşdır, 
Azərbaycan dost ölkədir və dostların 
sayının artması bizim siyasətimizin 
təntənəsidir. Bu göstərir ki, 
Azərbaycan müstəqil dövlət, dünya-
da böyük şöhrətə malik olan ölkədir. 
Bu qələbə Azərbaycan xalqının 
qələbəsidir. Bu qələbə Azərbaycan 
dövlətinin qələbəsidir, siyasətimizin 
təntənəsidir”.

Bu gün Azərbaycan beynəlxalq 
aləmdə söz sahibinə çevrilmiş 
müstəqil dövlətdir. 28 illik müstəqillik 
tarixində belə diplomatik uğurlar qa-
zanmaq, BMT və digər mötəbər qu-
rumlarla əməkdaşlığı genişləndirmək, 
mövqeləri möhkəmləndirmək və 
həmin qurumların fəal üzvünə 
çevrilmək hər dövlətə nəsib olmur. 
Bu, düzgün müəyyənləşdirilmiş 
siyasi kursun nəticəsidir. Azərbaycan 
Respublikasının dünya birliyində 
bərabərhüquqlu yer tutması, nüfuzlu 
qurumların fəal üzvünə çevrilməsi 
Prezident İlham Əliyevin düzgün 
müəyyənləşdirdiyi xarici siyasətin 
bariz nümunəsidir. 

Əliqismət BƏDƏLOV, 
“Xalq qəzeti”

 � Prezident İlham Əliyev və birinci 
xanım Mehriban Əliyevanın mədəniyyət 
və incəsənət xadimlərinin bir qrupu ilə 
görüşündə Xalq artisti, “Şərəf” və “Şöhrət” 
ordenli, Dövlət mükafatı laureatı, professor 
Xuraman Qasımova da iştirak etmişdir.
Xuraman xanım görüş barədə təəssüratlarını 
bizimlə bölüşdü.

– Bu görüşü biz çoxdan 
gözləyirdik. Tədbir iştirak-
çılarının hər biri danışmaq 
istəyirdi. Maraqlı olan bu idi 
ki, çıxışçılara tam sərbəstlik 
yaradılmışdı. Hər kəs 
problemlərini sərbəst bildirir 
və elə oradaca cənab Prezi-
dent problemin həlli ilə bağlı 
tapşırıqlarını verirdi. Mən 
hələ belə bir səmimi görüş 
görməmişəm.

 Mənə də söz verildi. Doğ-
rudur, elə bir ciddi problem 
barədə danışmadım, sadəcə 
olaraq, dedim ki, Siz bizim 
hər birimiz üçün gözəl işlər 
görmüsünüz. Daşıdığımız 
fəxri adlar, aldığımız təzə 
mənzillər, bunları sadalamaq 
çox vaxt alar... Siz Fidan 
xanımı bu yaxınlarda ən 
yüksək mükafatla – “İstiqlal” 
ordeni ilə təltif etdiniz. Cənab 

Prezident, bu ordeni ona 
şəxsən Siz verdiniz. Başda 
ulu öndərimiz olmaqla Sizin 
ailəniz bizim həyatımızda bö-
yük rol oynamışdır. Biz bunu 
heç zaman unutmuruq.

Bildirdim ki, bircə arzu-
muz var. Vaxt elə keçir ki, 
mən bilmirəm Siz bizim ikimi-
zi bir də səhnədə nə vaxtsa 
görəcəksiniz, ya yox. Çünki 
özünüz demişsiniz ki, çox 
nadir hallarda teatra gedirsi-
niz. Görürsünüz, burada neçə 
nəfər istəyir ki, Siz teatra 
tez-tez gedəsiniz. Amma çox 
təəssüf ki, biz artıq teatrda 
işləmirik, yalnız Konservato-
riyada çalışırıq və bununla 
da fəxr edirik... Onu demək 
istəyirəm ki, bizim evimizdə 
də Sizin ailənizə həsr olunan 
kiçik fondumuz var. İstəyirəm 
ki, Siz nə vaxtsa ailənizlə 

birgə bizim qonağımız olası-
nız. Möhtərəm Prezidentimiz 
Heydər Əliyev demişdi ki, 
Allah qoysa, təzə mənzilinizi 
alın, təmirinizi edin, sizə 
qonaq gələcəyəm. Odur ki, 
biz Sizi hər zaman gözləyirik. 
Bizim Sizə göstərəcəyimiz 
xüsusi arxivimiz var. 

Bir daha demək 
istəyirəm ki, cənab Prezi-
dentin mədəniyyət işçiləri 
ilə görüşü bütövlükdə milli 
mədəniyyətimizə qayğı-
nın bariz nümunəsi idi. Biz 
mədəniyyət işçiləri bu qayğı-
ya öz yaradıcılığımızla cavab 
verməliyik. Mən həmkarlarım 
adından vaxt ayırıb bizim 
problemlərimizi dinlədiklərinə 
görə, cənab Prezidentə, 
Birinci vitse-prezident 
Mehriban xanım Əliyevaya 
dərin minnətdarlığımı bildirir, 
Azərbaycanımızın daha 
da çiçəklənməsi  yolunda 
ölkə rəhbərinə uğurlar 
 arzulayıram.

Hazırladı: 
M.MÜKƏRRƏMOĞLU, 

 “Xalq qəzeti”

Azərbaycan Respublikasının Prezidenti möhtərəm İlham 
Əliyevin və birinci xanım Mehriban Əliyevanın bu il martın 1-də 
ölkəmizin mədəniyyət və incəsənət xadimlərinin bir qrupu ilə 
görüşünü televiziyadan dərin maraqla izlədim. 

Dövlətimizin başçısı 
çıxışında haqlı olaraq qeyd 
etdi ki, müstəqil Azərbaycan 
bu gün yeni inkişaf 
mərhələsinə qədəm qoyub, 
bütün sahələrdə, eləcə də 
mədəniyyətdə ciddi islahatlar 
aparılır. Bu sahədə çalışan bir 
şəxs olaraq mən də ölkəmizin 
mədəni həyatında baş verən 
müsbət dəyişiklikləri izləyir və 
buna çox sevinirəm.

Bütün sahələrdə islahatlar 
yenilik, yeni yanaşma, mövcud 
problemlərin həlli deməkdir. 
Təbii ki, mədəniyyət sahəsində də islahatlara 
ehtiyac var. Məqsəd mədəniyyətimizin milli 
dövlətçiliyimizin güclənməsinə daha böyük 
fayda verməsini təmin etməkdir. 

Ədalət naminə demək lazımdır ki, son illər 
ölkəmizdə mədəniyyət sahəsinin inkişafı ilə 
bağlı çox işlər görülüb. Təkcə paytaxtda deyil, 
bölgələrdə də teatrlar tikilib, əsaslı təmir edi-
lib, yeni teatrlar yaradılıb. Azərbaycanın hər 
bir bölgəsində tarix-diyarşünaslıq muzeyləri 
və başqa muzeylər uğurla fəaliyyət göstərir. 

Tədbirdə vurğulanıb ki, mədəniyyətimizin 
gələcək inkişafı, cəmiyyətdə mövcud olan 
ovqat, gənc nəslin tərbiyə olunması, bütün 
bu və digər mühüm məsələlər bir-biri ilə 

bağlıdır. Belə ki, ölkə iqtisadi 
cəhətdən inkişaf edə bilər, 
siyasi cəhətdən də beynəlxalq 
mövqeləri güclü ola bilər, 
ancaq xalqımızın əsas, təməl 
prinsipləri diqqətdən kənarda 
qalsa, onda ölkəmizin uğurlu 
inkişafı dayanıqlı ola bilməz.

Hər bir xalq, millət bir çox 
xüsusiyyətləri ilə tanınır, sayılır 
və dünya xalqları içərisində 
fərqlənir. Bu xüsusiyyətlərdən 
ən yüksəyi, deyərdim ki, 
mədəniyyətdir. Dünya xalqları 
arasında Azərbaycan xalqı ya-

şatdığı və təbliğ etdiyi bəşəri ideyaları, adət-
ənənələri, milli xüsusiyyətləri ilə özünəməxsus 
yer tutur. 

Bəli, xalqımızın, milli dövlətçiliyimizin 
tərəqqisi üçün ölkəmizdə elmin, mədəniyyətin, 
incəsənətin hərtərəfli və davamlı inkişafı çox 
vacibdir. İnanıram ki, dövlət başçımızın bu 
sahəyə göstərdiyi diqqət və qayğı nəticəsində 
mədəniyyətimiz dövlətçiliyimizin güclənməsinə 
öz layiqli töhfəsini verəcək. Biz mədəniyyət 
işçiləri bu istiqamətdə bütün qüvvə və 
səylərimizi səfərbər etməyə borcluyuq. 

Əhməd RAMAZANOV, 
Sabirabad Regional Mədəniyyət 

İdarəsinin müdiri 

Azərbaycan dövlət müstəqilliyini bərpa etdikdən 

 sonra qarşıya qoyulan əsas vəzifələrdən biri 
ölkənin beynəlxalq aləmə inteqrasiyası, bu nüfuzlu 
beynəlxalq təşkilatlarla əməkdaşlıq yaratmaq və 
getdikcə əlaqələri möhkəmləndirmək olub. 1992-ci il 

martın 2-də bu istiqamətdə ilk addım atılıb və respublikamız dün-
yanın ən mötəbər təşkilatına – BMT-yə üzv qəbul edilib. BMT Baş 
Məclisinin həmin tarixdə keçirilən 46-cı sessiyasında ölkəmizin bu 
təşkilatın üzvlüyünə qəbul edilməsi barədə qətnamə qəbul olunub. 
Beynəlxalq qurumun 181-ci üzvü olan dövlətimizin üçrəngli bayra-
ğı martın 2-də Nyu-Yorkda qaldırılıb. Həmin il may ayının 6-da isə 
BMT nəzdində Azərbaycanın Daimi Nümayəndəliyi açılıb. Təəssüf 
ki, həmin dövrdə ölkədə baş verən qarşıdurma, respublikada tez-
tez bir-birini əvəz edən ölkə rəhbərliyinin dövlət idarəçiliyindəki 
naşılığı, birincilik davası beynəlxalq təşkilatlarla əməkdaşlığı 
 davam etdirməyə imkan verməyib və bu sahə sanki unudulub. 

Azərbaycan – BMT əməkdaşlığı 
yüksək səviyyədə davam etdirilir

Bu görüş 
mədəniyyətimizin 
inkişafına yeni 
stimul verəcək

Perspektiv vəzifələr 
müəyyən edilmişdir

Xatırladaq ki, fiziki şəxslərin 
problemli kredit məsələlərinin həlli 
ilə bağlı əlavə tədbirlər barədə 
fərman məlum səbəbdən – dün-
yada baş verən kəskin maliyyə 
böhranı üzündən manatın 
məzənnəsinin ucuzlaşması ilə 
bağlı əhalinin banklara xarici val-
yutalarla olan borclarını ödəmək 
çətinliyinin, başqa sözlə, ölkədə 
problemli kredit deyilən sosial 
gərginliyin aradan qaldırılmasına 
yönəldilib. 

Aşağıda uzun müddət 
sözügedən problemdən əziyyət 
çəkən, bununla bağlı bütün 

ümidlərini dövlətə bağlayan, 
Prezidentin bu məsələdə onla-
rı tək qoymayacağına inanan 
vətəndaşlarımızın ürək sözlərini 
diqqətə çatdırırıq.

Feyruz Əhmədov, Suraxa-
nı rayonunun Yeni Günəşli 
qəsəbəsi, “D” yaşayış sahəsinin 
sakini:

– Dünya iqtisadi böhranı 
nəticəsində neftin qiymətinin 
kəskin ucuzlaşmasından sonra 
manatın məzənnəsi də aşağı düş-
dü. Belə bir şəraitdə əhali bankla-
ra xarici valyutalarla olan borcla-
rını ödəməkdə çətinlik çəkdilər. 

Beləliklə, ölkədə problemli kredit 
deyilən sosial gərginlik özünü 
büruzə verdi. 

Lakin sözügedən problemdən 
əziyyət çəkən vətəndaşlarımız 
ümidlərini itirmirdilər, cənab Pre-
zidentin bu məsələdə onları tək 
qoymayacağına inanırdılar.

Bəli, Azərbaycan cəmiyyəti 
belə bir qərarı gözləyirdi. Ancaq 
bu, o qədər də asan həll oluna-
sı məsələ deyildi, mürəkkəb və 
məsuliyyətli yanaşma tələb edən 
ciddi bir problem idi. Kreditlər 
təxminən 1 milyard dollardan 
çox bir məbləği əhatə edirdi. 
Məsələnin həlli üçün isə optimal 

variant tapmaq tələb olunur-
du. Dövlət problemin həlli ilə 
bağlı məsuliyyəti və maliyyə 
vəsaitinin böyük hissəsini öz 
üzərinə götürməklə vətəndaşlara 
dəyən bütün zərərin ödənilməsi 
barədə qərar qəbul etdi. Bunun-
la da bir daha sübut olundu ki, 
Azərbaycan dövləti qarşısında 
onun vətəndaşının mənafeyindən 
üstün heç nə yoxdur.

Oqtay Nəbiyev, Binəqədi 
rayonu, Binəqədi qəsəbə sakini:

– 2014-cü il noyabr ayında 
bankdan 8 min dollar məbləğində 
kredit götürdüm. Bundan az 
sonra dünyada baş verən iqtisadi 

böhranın Azərbaycan iqtisadiy-
yatına da təsiri özünü göstərdi. 
Nəticədə mənim kimi yüzlərlə 
vətəndaşın maliyyə vəziyyətində 
çətinlik yarandığından həmin 
krediti ödəyə bilmədim. Bu azmış 
kimi, əsas məbləğin devalvasi-
ya nəticəsində manatla artmış 
hissəsinin ödənilməsi mexanizmi 
ilə bağlı iqtisadçılarla, hüquqşü-
naslarla söhbətlər apardım, çıxış 
yolları axtardım. Lakin heç bir 
müsbət nəticə əldə olunmadı. 
Əksinə, aylar ötdükcə, götürdü-
yüm kreditə hesablanan faiz və 
dəbbə pulu da getdikcə, necə 

deyərlər, şişməyə başladı. Amma, 
sözün düzü, inanırdım ki, bu, belə 
davam etməyəcək. Möhtərəm 
dövlət başçımızın “Azərbaycan 
Respublikasında fiziki şəxslərin 
problemli kreditlərinin həlli ilə bağlı 
əlavə tədbirlər haqqında” fərmanı 
isə gümanımda yanılmadığımı 
göstərdi. 

Prezident İlham Əliyev 
əhalinin sosial müdafiəsinin 

gücləndirilməsinin dövlətin 
iqtisadi siyasətinin prioritet 
istiqamətlərindən olduğunu 
imzaladığı bu fərmanla bir daha 
təsdiqlədi, “Bizim əsas vəzifəmiz 
xalqın güzəranını yaxşılaşdırmaq-
dır” bəyanatına sadiqliyini nümayiş 
etdirdi.

Qələmə aldı: 
V.BAYRAMOV, “Xalq qəzeti”

Prezident İlham Əliyevin “Azərbaycan Respub-
likasında fiziki şəxslərin problemli kreditlərinin 
həlli ilə bağlı əlavə tədbirlər haqqında” imzaladı-

ğı fərman, ilk növbədə, dövlətimizin başçısı tərəfindən 
davamlı həyata keçirilən sosial islahatların tərkib 
hissəsidir. Bu, eyni zamanda, dünyaya təqdim edilən 
sosial islahat modelinin Azərbaycan təcrübəsinin bariz 
ifadəsidir.

Prezident devalvasiyadan 
əziyyət çəkən insanları sevindirdi


